
Bizkaia 
2001 eko maiatzaren 27 a 

BIZKAIA: Egia Jenerala, 3-behea, 48010 Bilbo, O 944104046 Faxa: 944103715 DURANGO: O 656-790774 Publizitate lokala: 946202984 GERNIKA: e 656-790777 GETXO: e 656-790778 ONDARROA: e 656-790775 

Publizitate Orokorra e 944701199-80 Publizitate Lokala e 944701114 Posta elektronikoa bizkaia@egunkaria,com 

Mende laurena baloiaren ondorik 
LEKEITIOKO FUTBOL TALDEA. Hondartzako Futbol Txapelketeak zidarrezko ezteiak ospatu ditu aurten. Horixe dala 

eta, hainbat ekitaldi burutu ditue asteburuan. Gaur, aurtengo denporaldiko finalak jokatuko ditue 

Lore Bengoetxea I LEKEITIO 

L
ekeitioko Futbol Taldea 
ospakizunetan murgil
duta dago: Hondartzako 

Futbol Txapelketeak 25 urte 
bete ditu. Horren atxakiagaz ar
gazki erakusketea antolatu 
dabe, eta aldizkari bat kaleratu. 
Batutako materialak argi eraku
tsi dau baloia oinetan dala 01 ge
tako ohiturea zatia aurrerago 
sortuzana. 

Hondartzako Futbol Txapel
keteajaio zanetik, Zorion Zaba
lak euki dau ardurea. Denporal
dian zehar antxinako argazkiak 
batzen ibili da taldeko ekin bate
ra. Atzo danen aurrean jarri zi
tuen batutako irudiak. 

«Lortu dogun argazkirik za
harrena 1915ekoa da. Sirimiri 
zan taldearen izena, baina ezin 
izan dogu jakin bertan agertzen 
diranak zeintzuk diran», azaldu 
dau Zabalak. 

Argazki ha atera zanetik, fut
bol zaletasuna indarra hartzen 
joan zan, gitxika-gitxika. 1940 
inguruan Lekeitioko futbol tal
deek ondoko herrietan parti
duakjokatzen zituen. Accion 
Cat6lica taldean batu ziran lehe
nengo jokalariak. Urteen joan 
etorriagaz, ostera, ugaritu egin 
ziran taldeak. 

«Lekeition jente ezagun-eza
gunakjokatu dau, Real Madri
deko lehendakari izandako 
Juan Ramon Mendozak, esate 
baterako», dino Zabalak. 
1952ko argazki batek baiezta
tzen ditu bere berbak. Denpo
raI di haretan ospatu ziran lehe
nengo bidar hondartzako futbol 
lehiaketak, edo plaieruak. Lau 
futbol talde egozan: Zaharrak, 
Lekeitiarrak, Beraneantiak eta 
Gau Txoriak. 

Zabalak lehengo neurketen 
ezaugarri batzuk emon ditu. 
«Normalean udan jokatzen zi
ran txapelketak. Bakotxak bere 
janzkerea eukan. Lekittarrak 
taldeak kamisetarik barik joka
tzen eban; Gau Txoriek, pija
meagaz; Zaharrek mahonezko , 
eta Beraniantiek paparroi hu
tsean, «hau da, bainu jantzia
gaz», dino Zabalak. 

Urte batzuk beranduago, he
rriko gazteak koadriletan bana
tzen hasi ziran. 1964an, lau tal
de euren artean j okatzen hasi 
ziran. Portalekoak (lehorta
rrak), Marinelak, Estudiantiak 

PARTE HARTZE HANDIA. Lekeitioko Hondartza Txapelketan talde ugarik hartzen dabe parte gaur egun. 

IZEN OSPETSUAK 

Lekeition jente ezagun
ezagunak jokatu dau; Real 
Madrideko lehendakari 
izandako Juan Ramon 
Mendozak, adibidez 

ZENBAKIAK 

Aurten 615 lagunek jokatu 
dabe maila ezbardinetan; 
ganera, nagusiek zein 
umeek mailaz igon dabe 
federauetan 

eta Beraneantiak, zein baino 
zein finago ibilten ziran hondar
tzan. Kanpotarren kontra be jo
katzen eben lantzean behin. 
Egun bereziak izaten ei ziran 
Lekeitioko futbolaririk onenek 
ondarrutarren kontra jokatzen 
ebenean. 

Azkenengo urteak 
Hondartzako txapelketea orain 
dala 25 urte hasi zan jokatzen. 
Ordutik hona hainbat aldaketa 
egon dira, sariak esate batera
ko. Sasoi baten antolatzaileek, 
tabernarik taberna batutako di
ruari esker, untxi, oilasko eta ar-

ZALETASUNA. Txapelketak antolatzen hasi aurretik be baegoan futbolean jokatzeko ohiturea. 

diak erosten zituen, irabazleen 
artean banatu eta garaipena 
bazkari eder bategaz ospatu 
eien. Orain, nahiago dabe dirua. 

Asko aldatu ez dana, taldeak 
eurak dira, Zabalak gogoratu 
dauenez. «Klasikoak dira Lekei
tioko hondartza txapelketan 
diharduen taldeak. Hor dagoz, 
esate baterako, Tramanak tal
dekoak, 25 urtean jokatzen. 
Pisu bardintsua daukie Bonbi
Hon, Mermel, Goma bi, Atxazpi, 
eta Maletik-ek, esate baterako. 

Beste alde batetik, Lekeitioko 
futbolaren historian urrats ga
rrantzitsua egin zan orain dala 
sei urte, futbol zelaia egin eta fe
derazinoko txapelketetan be 
parte hartzen hasi ziranean. 
Gaur jokatuko ditue denporal
diko azken partiduak. «Emai
tzak onak be onak izan dira, bai 
nagusi eta bai umeak kategoriz 
igon diralako», gogoratu dau. 

Aurten, 615 lagunek hartu 
dabe parte maila guztiak kon
tuan hartuta, «nahiko kopuru 

handia Lekeitioren neurrirako», 
esan dau Zabalak. Aurrera begi
ra be aldaketa batzuk iragarri 
ditue. Zuzendaritza taldearen 
aldaketea, euretako bat. Mende 
laurenean antolaketa zeregine
tan ibili eta gero, atsedena har
tuko dabe Jose Ramon Barzina 
Sokondok eta Zorion Zabalak. 
Inaki Goikoetxea Taberok euki
ko dau taldea zuzentzeko ardu
rea. Bide batez, neska talde bat 
be futbolean jokatzen hasiko da 
2001-2002an. 


